
słowo tydźenja

www.recny-centrum-witaj.de       

čo. 43

Słowo tydźenja je z pjera Lubiny Hajdukoweje.

SO DO NĚKOHO DAĆp/ip  

a)  do něčeho zastupić, na přikład do ćaha abo tramwajki
b)  so do někoho cyle nahle a njewočakowano zalubować
c)  někoho werbalnje nadběhować abo bić

Prawa je wotmołwa c. 

Jeli so do někoho damy, póčnjemy na njeho rjejić abo jeho bić.

Takle móžeš to tež prajić:
so na někoho walićp, někoho nadběhowaćip, so do někoho / něčeho pušćićp, někoho (z něčim) morsknyćp /
morskaćip, někomu puki dawaćip

Připódla prajene:
Móžemy so tež do něčeho dać, na přikład do dźěła, do jědźe, do pytanja, štož rěka, zo z něčim 
započinamy. „Dajće so do dźěła“ woznamjenja „započće z dźěłom“.  

Přikłady z rěčneho korpusa:  
„Budu ći pomhać!“, da so do holcy a morskny jej z twjerdej ruku mjezwoči. (Jurij Brězan, Christa. Trix. 
Robert a Sabina. Budyšin 1966)
Ow jej, hdyž to žona zhoni, da so do njeho, zo je sej zaso tuto dźěło na šiju powěsnył. (Jurij Słodenk, Listy 
ze wsy. Budyšin 1967)


